
Ганаровы  грамадзянін
Гомельскага  раёна  Віктар
Шундзікаў: рэферэндум — важны
этап у жыцці грамадства, які
нельга ігнараваць

Ганаровы грамадзянін Гомельскага раёна Віктар Шундзікаў прыняў
удзел  у  датэрміновым  галасаванні  на  рэспубліканскім
рэферэндуме  па  пытанні  ўнясення  змяненняў  і  дапаўненняў  у
Канстытуцыю Рэспублікі Беларусь.

Ідзе трэці дзень датэрміновага галасавання на рэферэндуме і
многія  жыхары  Гомельскага  раёна  спяшаюцца  выканаць  свой
грамадзянскі абавязак, не чакаючы асноўнай даты-27 лютага.

–  Рэферэндум-важны  этап  у  жыцці  грамадства,  які  нельга

ігнараваць — – мяркуе Віктар Паўлавіч.

Віктар  Шундзікаў  З’яўляецца  заслужаным  трэнерам  Рэспублікі
Беларусь-выхаваў не адзін дзясятак выбітных спартсменаў. Таму
дзяржаўная  пазіцыя  ў  дачыненні  да  моладзі  носіць  для  яго
першарадны характар:

– Сучасны свет змяняецца практычна кожны дзень, а цяперашняя
моладзь адразу нешта прыкмячае і хоча прыўнесці ў сваё жыццё.
Таму я таксама падтрымліваю праект Канстытуцыі, які змяшчае ў
сабе навацыю аб захаванні гістарычнай памяці і праўды. Важна
ведаць пра падзеі Вялікай Айчыннай вайны і данесці гісторыю
тых  дзён  да  падрастаючага  пакалення.  Гэта  пласт  нашай
гісторыі,  здольны  навучыць  таму,  што  значыць  быць
грамадзянінам  сваёй  краіны  і  чалавекам  у  першую  чаргу.

Віктар Шундиков адзначыў важнасць дыялогу, які адбыўся паміж
грамадствам  і  дзяржавай  у  перыяд  абмеркавання  планаваных
змяненняў і дапаўненняў у Асноўны закон, аднак сёння важна не
спыняць гэты працэс і вырашыць на рэферэндуме ў якім кірунку



будзе рухацца далей краіна і грамадства.

